
ᓄᓇᕘᒻᒥ, ᐊᒥᓲᓂᖅᓴᐃᑦ ᓂᕆᓲᑦ ᓂᕿᑐᐃᓐᓇᕐᓂᒃ 
ᓂᐅᕕᕐᕕᔭᓂᓪᓗ. ᑐᒃᑐᒥᓂᖅᑐᕈᕕᑦ ᐊᕿᒡᒋᒥᓂᕐᒥᓪᓘᓐᓃᑦ, 
ᓇᑭᙶᖅᓯᒪᒻᒪᖔᑦ ᖃᐅᔨᒪᓂᐅᓴᑐᐃᓐᓇᖅᑐᑎᑦ. ᓇᒻᒥᓂᕐᓘᓐᓃᑦ 
ᐊᖑᔭᒥᓂᕆᑐᐃᓐᓇᕆᐊᓖᑦ!

ᒪᑯᐊᓕ ᓂᐅᕕᕐᕕᔭᐃᑦ ᓇᑭᙶᖅᓯᒪᔪᑦ?

ᓂᖀᑦ ᓂᐅᕕᕐᕕᔭᐃᑦ ᐱᕈᖅᑐᓃᙶᖅᑐᑦ ᐆᒪᔪᕐᓂᓪᓗ ᓇᑭᑐᐃᓐᓇᖅ 
ᓄᓇᕐᔪᐊᕐᒥ. ᐃᓕᓐᓂᐊᓚᐅᖅᑕ ᓂᖀᑦ ᐊᔾᔨᒌᙱᑦᑐᑦ ᐱᕈᖅᓯᐊᖑᓲᑦ 
ᑲᓇᑕᒥ ᒥᑦᓵᓄᑦ!

ᔫᑳᓐ 
ᓄᓇᑦᓯᐊᖅ 

 ᓄᓇᕗᑦ 

ᐳᕆᑎᔅ  
ᑲᓚᒻᐱᐊ

ᐋᓪᕘᑕ

 ᓴᔅᑳᑦᓱᐊᓐ

ᒫᓂᑑᕙ

 ᐋᓐᑎᐅᕆᔪ 

 ᑳᐸᒃ

 ᓛᐸᑐᐊ

ᓂᐅ  
ᐳᕋᓐᓱᐃᒃ 

 ᓅᕙ  
ᓱᑰᓴ

ᐃᖃᓗᐃᑦ

ᐳᕆᓐᔅ ᐃᐊᑦᐅᑦ 
ᕿᑭᖅᑕᖓ

ᐱᕈᖅᓯᐊᑦ ᓂᕿᑦᓴᐃᑦ ᐱᖃᕆᐊᖃᓲᖑᕗᑦ ᓈᒻᒪᑦᑐᓂᒃ ᑖᓐᓇ 
ᓯᓚᐅᑉ ᐱᕈᖅᐸᓪᓕᐊᖁᓪᓗᒋᑦ, ᓲᕐᓗ ᓯᓚᐅᑉ ᐱᕈᖅᓰᓇᕐᓂᖓ. 
ᖃᓄᐃᓐᓂᕆᕚ ᑕᒫᓂ ᐊᑯᓂ ᐊᑑᑎᓪᓗᓂ. ᐱᕈᖅᓯᐊᑦ ᓂᕿᑦᓴᐃᑦ 
ᓲᕐᓗ ᐸᐅᕐᖔᓗᐃᑦ, ᐅᖅᑰᔪᐊᓗᒻᒥᐅᑕᐅᒋᐊᓖᑦ ᐱᕈᑦᓯᐊᖁᓪᓗᒋᑦ. 
ᐊᓯᖏᓪᓗ ᐱᕈᖅᓯᐊᑦ ᓂᕿᑦᓴᐃᑦ ᓲᕐᓗ ᐋᐳᐃᑦ, ᐱᕈᓲᑦ 
ᓂᓪᓚᓱᓐᓂᖅᓴᕐᒥ.

ᓂᖀᑦ ᐱᕈᖅᓯᐊᑦ ᐱᔭᕆᐊᓕᖏᑦ

ᐱᕈᖅᓯᐊᕆᓲᖏᑦ ᐱᕈᖅᓰᔩᑦ ᑕᐃᔭᕗᑦ “ᐱᕈᖅᓯᐊᑦ ᓂᕿᑦᓴᐃᑦ.” 
ᐃᓛᓐᓂᒃᑯᑦ ᐱᕈᖅᓯᐊᑦ ᓂᕿᑦᓴᐃᑦ ᓂᕆᓲᕗᑦ ᓈᒻᒪᑦᓯᑐᐊᕐᖓᑕ, ᓲᕐᓗ  
ᐋᐳᐃᑦ. ᐃᓛᓐᓂᒃᑯᑦ ᐱᕈᖅᓯᐊᑦ ᓂᕿᑦᓴᐃᑦ ᐊᑐᓲᕗᑦ ᐊᓯᖏᓐᓂᒃ 
ᓂᕿᑦᓴᓕᐅᕈᑎᒋᑦᓱᑎᒍ, ᓲᕐᓗ ᖃᖅᑯᐊᒐᕐᓂᒃ ᒪᕐᕋᐅᔭᓕᐊᑦᓴᕐᓂᒃ.

ᐃᓛᓐᓂᒃᑯᑦ ᓂᕆᓲᖑᔪᒍᑦ ᓂᕿᒥᒃ, ᐆᒪᔪᕐᓃᙶᖅᑐᕐᓂᒃ. 
ᐊᑑᑎᖃᓪᓚᕆᑦᑐᑦ ᐱᕈᖅᓯᐊᑦ ᓂᕿᑦᓴᐃᑦ ᑖᒃᑯᓄᖓ ᐆᒪᔪᕐᓄᒃ ᐱᕈᖁᓪᓗᒋᑦ.  
ᓲᕐᓗ, ᐊᕿᒡᒋᖏᑦ ᖃᓪᓗᓈᓂ ᓂᕆᓲᑦ ᓴᐅᓈᕐᓂᒃ ᐸᓚᐅᒑᑦᓴᕐᓂᓪᓘᓐᓃᑦ  
ᐱᕈᖅᑐᖁᑕᐅᔪᕐᓃᙶᖅᑐᓂᒃ. ᓂᕿᑐᐃᓐᓇᖅᑐᕋᓗᐊᕈᑦᑕ, 
ᐱᕈᖅᑐᖁᑕᐅᔪᑦ ᐊᑑᑎᖃᑦᓯᐊᖅᑐᑦ ᓂᕆᔭᑦᓴᑦᑎᓐᓄᑦ.

ᐱᕈᖅᓯᐊᑦ ᓂᕿᑦᓴᐃᑦ ᐃᔾᔪᖃᕆᐊᖃᕐᒥᔪᑦ ᐱᕈᖁᓪᓗᒋᑦ. ᐃᔾᔪᖅ 
ᐃᓚᖃᖅᑐᖅ ᐆᒻᒪᑦᓯᐊᕆᓐᓇᖅᑐᓂᒃ ᐱᕈᖅᐸᓪᓕᐊᑎᑦᓯᔪᕐᓂᒃ 
ᐱᕈᖅᓯᐊᓂᒃ ᓂᕿᑦᓴᓂᒃ. ᐱᕈᖅᓰᔩᑦ ᐃᓚᓕᐅᔾᔨᒍᓐᓇᖅᑐᑦ 
ᐆᒻᒪᑦᓯᐊᕆᓐᓇᖅᑐᕐᓂᒃ ᐃᔾᔪᕐᒧᑦ ᓂᕿᒋᔭᐅᓂᐊᕐᖓᑦ ᐱᕈᖅᓯᐊᓄᑦ 
ᓂᕿᑦᓴᓄᑦ.

ᐃᒪᖃᕆᐊᖃᕐᒥᔪᑦ ᐱᕈᖅᓯᐊᑦ ᓂᕿᑦᓴᐃᑦ ᐱᕈᖁᓪᓗᒋᑦ. ᐃᓚᖏᑦ 
ᐱᕈᖅᓯᐊᑦ ᓂᕿᑦᓴᐃᑦ ᐃᒪᖃᕆᐊᖃᕐᓂᖅᓴᐃᑦ ᐱᕈᑦᓯᐊᖁᓪᓗᒋᑦ. 
ᐊᓯᖏᓪᓗ ᐱᕈᖅᓯᐊᑦ ᓂᕿᑦᓴᐃᑦ ᐱᕈᓲᑦ ᐃᒪᖃᑦᓯᐊᙱᒃᑲᓗᐊᖅᓱᑎᒃ.

ᐱᕈᖅᓯᐊᑦ ᓂᕿᑦᓴᐃᑦ ᓯᕿᓐᓂᖅᑕᐅᖃᑦᑕᕆᐊᖃᕐᒥᔪᑦ ᐱᕈᖁᓪᓗᒋᑦ. 
ᐊᒥᓱᑦ ᐱᕈᑦᓯᐊᓲᑦ ᐊᐅᔭᒃᑯᑦ, ᓯᕿᓐᓂᖃᑦᑕᕐᓂᖅᓴᐅᑎᓪᓗᒍ.

ᑲᓇᑕᒥ ᐊᔾᔨᒌᙱᑦᑐᕐᓂᒃ ᐃᔾᔪᖅᑕᓕᒃ, ᐆᓇᕐᓂᖏᓪᓗ, 
ᓯᕿᓐᓂᖅᑕᐅᓂᖏᓪᓗ, ᐃᒻᒪᖃᑦᑕᕐᓂᖏᓪᓗ ᓯᓚᓗᒻᒥ. ᖃᓄᐃᑦᑑᕙᑦ 
ᓂᕿᑦᓴᐃᑦ ᐱᕈᓲᖑᔪᑦ ᑲᓇᑕᒥ ᓇᒥᑐᐃᓐᓇᖅ? ᖃᐅᔨᒋᐊᓚᐅᖅᑕ!

ᐆᒻᒪᕐᓂᒃ ᐱᕈᖅᑐᒥᓂᕐᓂᒃ ᓰᕐᓇᖅᑐᓂᓪᓗ ᐊᑐᐃᓐᓇᖃᙱᒃᑯᕕᑦ, 
ᓂᐅᕕᖔᕈᓐᓇᖅᑐᑎᑦ ᖁᐊᕐᓂᒃ! ᖁᐊᑦ ᐱᕈᖅᑐᒥᓃᑦ ᓰᕐᓇᖅᑐᐃᓪᓗ 
ᑎᒥᓐᓄᑦ ᐱᐅᒻᒥᔪᑦ. ᐊᑯᓂᐅᓂᖅᓴᖅ ᓱᕈᓲᖑᙱᒻᒪᑕ, 
ᐊᑭᑭᓐᓂᖅᓴᐅᒍᓐᓇᖅᓱᑎᓪᓗ ᐆᒻᒪᕐᓂᑦ.

ᓂᕆᖃᑦᑕᕈᕕᑦ ᐱᕈᖅᑐᒥᓂᕐᓂᒃ ᓰᕐᓇᖅᑐᓂᓪᓗ ᐊᑑᑎᖃᑦᓯᐊᖅᑐᖅ 
ᖃᓄᐃᙱᑦᓯᐊᕐᓂᕐᒧᑦ, ᓂᐅᕕᕐᕕᔭᕐᓂᒃ ᓂᕆᓂᖅᓴᐅᖃᑦᑕᕈᕕᑦ. 
ᐊᒥᓱᑦ ᕙᐃᑕᒪᐃᓪᓗ ᐆᒻᒪᕆᖕᓇᖅᑐᓪᓗ ᑎᒥᑦᑕ ᐱᖃᑦᑕᕆᐊᓕᖏᑦ 
ᐱᕈᖅᑐᒥᓂᕐᓂ ᓰᕐᓇᖅᑐᓂᓗ ᐱᔭᐅᔪᓐᓇᖅᐳᑦ. 

ᕝᕆᑎᔅ ᑲᓚᒻᕕᐊ

ᕝᕆᑎᔅ ᑲᓚᒻᕕᐊᒥ ᐅᖅᑰᓲᖅ, ᖃᐅᓯᕐᓇᕋᔪᑦᓱᓂᓗ. ᐱᕈᕐᕕᐅᑦᓯᐊᓲᖅ 
ᐱᕈᖅᑐᒥᓂᕐᓄᑦ ᓰᕐᓇᖅᑐᓄᓪᓗ. ᐊᐅᔭᒃᑯᑦ, ᐱᕈᖅᓰᔩᑦ ᐱᕈᖅᓰᓲᑦ 
ᐋᐳᓂᒃ, ᐸᐅᕐᖓᕐᓂᒃ, ᑭᒍᑕᐅᔭᕐᓂᒃ, ᓰᕐᓇᖅᑐᓂᓪᓗ. ᐅᑭᐊᒃᑯᑦ, 
ᑕᑯᒐᔭᖅᑐᑎᑦ ᕝᕋᓱ ᔅᐳᕋᐅᑦᓯᓂᒃ, ᐆᔭᐅᔭᕐᓂᒃ ᐊᒻᒪᓗᑭᑖᕐᓂᒃ, 
ᔅᑯᐊᔅᓂᓪᓗ.

ᐃᕕᑦᓱᒃᑲᓕᒻᒥᐅᑕᐃᑦ

ᐃᕕᑦᓱᒃᑲᓕᒻᒥᐅᑕᐃᑦ ᐅᑯᐊᖑᕗᑦ, ᒫᓂᑑᕙ, ᓴᔅᑳᑦᓱᐊᓐ, ᐋᓪᕘᑕᓗ. 
ᑲᑎᓪᓗᒋᑦ ᑖᒃᑯᐊ ᐃᕕᑦᓱᒃᑲᓕᒻᒥᐅᑦ ᐸᓚᐅᒑᑦᓴᓕᐅᕐᕕᓪᓚᕇᑦ 
ᑲᓇᑕᒥ. ᐸᓚᐅᒑᑦᓴᖅ ᐊᑐᖅᑕᐅᓲᖅ ᓴᓇᔪᓄᑦ ᓂᐊᖂᔭᕐᓂᒃ, 
ᐃᓇᓘᔭᕐᓂᒃ, ᐅᓪᓛᖅᓯᐅᑏᑦ, ᓯᕙᓛᓂᓪᓗ.

ᓴᔅᑳᑦᓱᐊᓐ ᑕᐃᔭᐅᓲᖑᒻᒥᔪᖅ 
“ᓂᐊᖂᔭᖃᕐᕕᒃ ᑲᓇᑕᒥ”  
ᐸᓚᐅᒑᑦᓵᓗᒻᒥᒃ ᐱᕈᖅᓰᕕᐅᓲᖑᒻᒪᑦ. 
ᐸᓂᕐᓂᑯᖓᓄᑦ ᓈᒻᒪᑦᓯᐊᖅᑐᖅ 
ᐱᕈᖅᓰᕕᒋᒋᐊᖓ ᑕᒪᑐᒥᖓ 
ᐊᑑᑎᖃᓪᓚᕆᑦᑐᐊᓗᒻᒥᒃ 
ᐱᕈᖅᓯᐊᒥᒃ ᓂᕿᑦᓴᒥᒃ.

ᐸᓚᐅᒑᑦᓴᖅ ᐃᕙᓘᔭᑦᓯᐊᕙᐅᕗᖅ, 
ᐊᑑᑎᖃᑦᓯᐊᖅᓱᓂᓗ 
ᑎᒥᑦᑕ ᓂᕆᔭᑦᑎᓐᓂᒃ 
ᐊᕕᒃᑎᕆᔾᔪᑎᖓᓄᑦ. 
ᓂᕈᐊᕋᓱᐊᖃᑦᑕᕆᑦ ᐸᓚᐅᒑᑦᓴᕐᓂᒃ  
ᓇᓗᓇᐃᖅᓯᒪᔪᓂᒃ “ᐸᓚᐅᒑᕐᓘᑦ,” 
ᓲᕐᓗ ᓂᐊᖂᔭᐃᑦ ᓯᕙᕋᓛᓪᓗ  
ᐸᓚᐅᒑᕐᓘᔭᐃᑦ. ᐱᑕᖃᕐᓂᖅᐹᑦ 
ᐆᒻᒪᑦᓯᐊᕆᓐᓇᖅᑐᕐᓂᒃ ᐱᔾᔪᑎᖓᑦ 
ᐊᑐᖃᑦᑕᕐᖓᑕ ᐱᕈᖅᓯᐊᓕᒫᕐᒥᒃ, 
ᐃᓚᐃᓐᓇᕆᙱᑕᖓᓂᒃ.

ᐊᒥᓱᑦ ᐱᕈᖅᓰᔩᑦ. ᓂᕐᔪᑎᖁᑎᒥᓂᒃ ᐃᓪᓗᐸᐅᔭᕐᒦᑎᑦᓯᓲᑦ 
ᐆᒪᔪᖁᑎᖏᓐᓂᒃ, ᓇᔪᖅᑕᐅᑦᓱᑎᓪᓗ ᐆᒪᔪᕋᓵᓗᓐᓄᑦ. 
ᐊᕿᒡᒋᓕᐅᕈᓐᓇᖃᑦᑕᖅᑐᑦ ᐊᒥᓱᐊᓗᓐᓂᒃ ᐊᑕᐅᑦᓯᒃᑯᐊᓗᒃ. ᐃᓚᖏᑦ 
ᑖᒃᑯᐊ, ᑕᐃᔭᐅᓲᑦ “ᐃᓱᒪᖅᓱᖅᑐᑦ,” ᐱᔾᔪᑎᓕᒃ ᐊᕿᒡᒌᑦ ᐊᕿᒡᒋᖅᐸᐃᓪᓗ  
ᓯᓚᒦᑲᐃᓐᓇᖃᑦᑕᕐᖓᑕ, ᐊᐅᓚᔫᒥᓂᐊᕐᖓᑕ.

ᖃᓪᓗᓈᓂ ᐊᕿᒡᒋᖏᑦ ᓄᑭᑦᑎᐊᕆᓐᓇᖅᑐᓕᐹᓗᐃᑦ ᐅᖅᓱᖃᑦᓯᐊᕋᑎᓪᓗ.  
ᐆᓕᕈᕕᒋᑦ, ᐆᑦᓯᐊᕆᐊᓕᐊᓗᐃᑦ. ᒥᑭᒐᐅᑉᐸᑕ, ᓲᕐᓗ ᑐᑦᑐᒥᓂᖅᑎᑐᑦ 
ᓇᑦᓯᒥᓂᖅᑎᑐᓪᓗ, ᖃᓂᒻᒪᒍᑎᒋᕖᙵᕋᔭᖅᑕᑎᑦ.

ᐋᓐᑎᐊᕆᐅ

ᐋᓐᑎᐅᕆᐅᒥ ᐱᕈᖅᓴᐃᓂᖅᐹᖑᓲᑦ ᑲᓇᑕᓕᒫᒥ. ᐅᑯᐊᖑᕗᑦ 
ᐊᕿᒡᒌᑦ, ᐊᕿᒡᒋᖅᐸᐃᑦ, ᒪᓐᓃᓪᓗ. ᑲᓇᑕᒥ, ᒪᓐᓂᖏᑦ ᐊᕿᒡᒌᑦ 
ᐱᑕᖃᕐᓂᖅᐹᑦ, ᐃᓄᐃᑦ ᐃᓚᖏᑦ ᓂᕆᓲᖑᒻᒥᔪᑦ ᒪᓐᓂᖏᓐᓂᒃ 
ᐊᕿᒡᒋᐅᔭᐃᑦ, ᒥᑏᓪᓘᓐᓃᑦ.

ᑯᐸᐃᒃ

ᑯᐸᐃᖕᒥ ᐃᒻᒧᓕᓐᓂᒃ ᓴᓇᓂᖅᐹᖑᓲᑦ ᑲᓇᑕᒥ. ᐅᑯᓂᖓ ᐃᒻᒧᒃ, 
ᓰᓯ, ᔫᒍᑦ, ᕙᑕ, ᓂᓪᓕᓐᓇᖅ, ᐊᓯᖏᓪᓗ ᐊᒥᓱᑦ. ᓂᕆᓲᕗᑦ ᐃᒻᒧᓖᑦ 
ᑲᓇᑕᒥ ᐃᒻᒧᑦᓯᐅᒐᕐᓃᙶᓲᑦ, ᑭᓯᐊᓂ ᐃᒻᒧᓕᓐᓂᒃ ᐱᒍᓐᓇᕐᒥᔪᓯ 
ᒍᐊᑦᓯᓂᒃ ᓰᐱᓂᓪᓗ. 

ᐃᒻᒧᓕᐅᕐᕕᒻᒥ ᐱᕈᖅᓰᓲᑦ ᐃᒻᒧᑦᓯᐅᒐᕐᓂᒃ, ᒍᐊᑦᓯᓂᒃ ᓰᐱᓂᓪᓘᓐᓃᑦ. 
ᐃᓄᐃᑦ ᐃᒻᒧᐃᔭᐃᖃᑦᑕᔪᔪᑦ ᐃᒻᒧᑦᓯᐅᒐᕐᓂᒃ ᐊᓯᖏᓐᓂᓪᓗ 
ᐊᒡᒐᒻᒥᓄᑦ. ᒫᓐᓇᓕ ᐆᒪᔪᖁᑎᓖᑦ ᐊᑐᓲᖑᓕᖅᑐᑦ ᐊᐅᓚᐅᑎᓕᓐᓂᒃ, 
ᓱᑲᓐᓂᖅᓴᐅᑦᓱᑎᓪᓗ. 
 
ᐃᒻᒧᓖᑦ  ᑳᓪᓯᐊᒻᓕᐹᓗᐃᑦ, ᐱᐅᔪᐊᓗᒃ ᓴᐅᓂᕐᓄᑦ. ᐃᓚᖏᓪᓕ  
ᐃᒻᒧᓖᑦ ᓲᕐᓗ ᓂᓪᓕᓐᓇᐃᑦ ᐅᖅᓱᓕᐹᓗᐃᑦ, ᐱᓗᐊᖃᑦᑕᕆᐊᖃᙱᑕᓯ.

ᐃᑭᐅᑉ ᖃᓂᒋᔮᓃᑦᑐᑦ

ᐃᑭᐅᑉ ᖃᓂᒋᔮᓃᑦᑐᑦ ᓂᐅ ᕝᕋᓐᔅᐅᐃᒃ, ᐳᕆᓐᔅ ᐄᑐᐊ ᕿᑭᖅᑕᖓ, 
ᓅᕙ ᔅᑰᓴ, ᐊᒻᒪᓗ ᓂᐅᕙᐅᓐᓛᓐᓗ ᓛᐸᑐᐊᓗ.

ᖁᐊᑦ ᑕᕆᐅᕐᒥᔭᐃᑦ 
ᓄᓇᕗᒻᒥ ᓂᐅᕕᕐᕕᓐᓃᑦᑐᑦ 
ᑕᕆᐅᕐᒥᒃ ᐱᔭᐅᓲᑦ, ᑰᓐᓂᑦ, 
ᑕᓯᕐᓂᓪᓗ ᐃᑭᐅᑉ ᖃᓂᒋᔮᓂ. 
ᐃᖃᓗᓐᓂᐊᖅᑏᑦ ᐆᒐᕋᓱᓲᑦ, 
ᖃᓕᕋᓖᑦ, ᖁᓖᓕᒐᐃᓪᓗ 
ᑕᐅᓇᙵᑦ. ᐃᓚᖏᑦ 
ᑕᕆᐅᕐᒥᔭᐃᑦ ᐊᔾᔨᒌᙱᑦᑐᑦ 
ᐅᕕᓗᐃᑦ, ᐃᖃᓗᑉᐱᑦᑐᓪᓗ 
ᓂᕿᓖ ᐃᖃᓗᐃᑦ 
ᐱᕈᖅᓯᐊᖑᓲᖑᒻᒥᔪᑦ  
ᖃᒪᓂᕐᓂ ᑕᕆᐅᓕᓐᓂᓗ 
ᐃᖃᓗᖃᐅᑎᓂ 
ᓂᕿᑦᓴᓕᐊᖑᑦᓱᑎᒃ.

ᑕᕆᐅᕐᒥᔭᐃᑦ  
ᐆᒻᒪᑦᓯᐊᕆᓐᓇᖅᑐᖃᑦᓯᐊᖅᑐᑦ 
ᐃᑲᔫᑕᐅᔪᑦ ᐆᒻᒪᑎᓐᓄᑦ 
ᖃᕆᓴᕐᓄᓪᓗ. 
ᓄᑭᑦᓯᐊᕆᓐᓇᖅᑐᖃᑦᓯᐊᖅᑐᑦ 
ᕙᐃᑕᒪᓂᓪᓗ, ᐅᖅᓱᖃᓗᐊᕋᑎᒃ.
ᓂᕈᐊᖃᑦᑕᕐᓗᓯ ᐃᖃᓗᒥᓂᕐᓂᒃ 
ᐸᓚᐅᒑᓕᖅᓯᒪᙱᑦᑐᕐᓂᒃ 
ᓵᑦᑑᔭᖅᓯᒪᙱᑦᑐᕐᓂᓪᓗ 
ᐊᔪᙱᒐᐃᒍᑦᓯ.

ᔫᑳᓐᓗ ᓄᓇᑦᓯᐊᕐᓗ

ᓄᓇᕗᑎᑐᑦ, ᓯᓚᖓ ᔫᑳᓐ ᓄᓇᑦᓯᐊᓪᓗ ᓂᓪᓚᓱᑦᑐᖅ ᐸᓂᖅᓱᓂᓗ. 
ᓄᓇᖓ ᐱᕈᖅᓰᕕᑦᓴᐅᙱᑦᑐᖅ. ᑖᒃᑯᓇᓂ ᐱᕈᖅᓰᕕᖏᑦ ᐱᕈᖅᓰᕕᐅᓲᑦ 
ᐃᕕᑦᓱᒃᑲᓂᒃ, ᓂᕆᔭᑦᓴᖏᓐᓂᒃ ᐆᒪᔪᖁᑕᐅᔪᑦ ᓲᕐᓗ ᐃᒻᒧᑦᓯᐅᒐᐃᑦ, 
ᒍᐊᑦᓰᓪᓗ, ᓰᐲᓪᓗ.

ᐆᒪᔪᖁᑎᑕᖃᖅᑐᖅ ᓄᕝᕗᖅᑭᐅᓚᐃᑦ ᑐᒃᑐᖏᑕ ᐊᔾᔨᖏᓐᓂᒃ 
ᐃᓅᕕᒃ, ᓄᓇᑦᓯᐊᕐᒥ. ᑖᒃᑯᐊ ᑐᒃᑐᐃᑦ ᐊᔾᔨᒋᙱᑕᖏᑦ 
ᑕᒪᐅᙵᐅᔾᔭᐅᓯᒪᒻᒪᑕ ᔅᑳᓐᑎᓂᐊᕙᒥᒃ. ᐆᒪᔪᖁᑕᐅᓲᑦ ᓂᕿᖏᓐᓄᑦ 
ᐊᒥᖏᓐᓄᓪᓗ, ᓲᕐᓗ ᑐᒃᑐᐃᑦ ᒫᓂᖅᑭᔪᑦ ᐊᖑᓇᓱᑦᑕᐅᓲᖑᒻᒪᑕ 
ᓂᕿᖏᓐᓄᑦ ᐊᒥᖏᓐᓄᓪᓗ.

ᑕᒫᓂ ᐊᒥᓱᐊᓗᐃᑦ ᑕᓰᑦ, ᓇᔪᒐᐅᔪᑦ ᐃᖃᓗᓐᓄᑦ ᐊᔾᔨᒌᙱᑦᑐᓄᑦ, 
ᓲᕐᓗ ᐃᖢᕋᐃᑦ ᑲᕕᓯᓖᓪᓗ. 

ᑕᑯᒐᔭᕐᒥᔪᑎᑦ ᐸᐅᕐᒐᕐᓂᒃ ᐊᐅᐸᖅᑐᓂᒃ ᐊᒻᒪ ᓵᔅᑲᑑᓐ ᐸᐅᕐᖓᖏᓐᓂᒃ  
ᐊᐅᔭᒃᑯᑦ.

ᓄᓇᕗᑦ

ᓂᖀᑦ ᐱᕈᓲᑦ ᓄᓇᕗᒻᒥ ᑕᐃᔭᐅᓲᑦ “ᓂᕿᑐᐃᓐᓇᖅ.” ᓄᓇᕗᒻᒥ, 
ᓂᕿᑦᓴᖅᓯᐅᓲᖑᔪᒍᑦ ᑭᒍᑕᖏᕐᓇᕐᓂᒃ, ᐸᐅᕐᖓᕐᓂᒃ, ᑲᓪᓚᓂᒃ, 
ᐊᕿᒡᒌᑦ, ᐅᑲᓖᑦ, ᐃᖃᓗᑉᐲᑦ, ᑐᒃᑐᐃᓪᓗ. ᐃᓄᐃᑦ ᐊᒥᓱᑦ 
ᐊᖑᓇᓱᓲᑦ ᓇᑦᓯᕐᓂᒃ, ᐊᓪᓚᙳᐊᕐᓂᒃ, ᕿᓚᓗᒐᕐᓂᒃ, ᐊᓯᖏᓐᓂᓪᓗ 
ᐳᐃᔨᓂᒃ ᓂᕆᖃᑎᒌᓲᖑᕗᑦ ᐸᔪᑦᓯᓲᖑᓪᓗᑎᓪᓗ.

ᓄᓇᓖᑦ ᐃᓚᖏᑦ ᓂᕿᓕᕆᕕᑦᑕᓖᑦ ᐃᓄᓐᓄᑦ ᐃᖅᑲᓇᐃᔮᖑᓪᓗᑎᒃ 
ᓂᐅᕕᐊᑦᓴᐅᓂᐊᕐᖓᑕ. ᓂᖀᑦ ᖁᐊᖅᑎᑕᐅᓲᑦ, 
ᐱᑦᓯᓕᐊᖑᓲᑦ, ᓂᒃᑯᐃᓪᓘᓐᓃᑦ, ᐴᖅᑲᖅᑕᐅᓲᑦ ᓄᓇᓕᓐᓄᑦ 
ᐊᐅᓪᓚᖅᑎᑕᐅᑦᑕᖅᑯᑦ ᓄᓇᕗᒻᒥ. ᓂᕿᑐᐃᓐᓇᓕᒫᑦ ᓂᕿᑦᓯᐊᕙᐃᑦ. 
ᓂᕆᒐᓱᐊᖃᑦᑕᕆᐊᖃᖅᑐᓯ ᓂᕿᑐᐃᓐᓇᕐᓂᒃ ᐊᔪᙱᑐᐊᕈᑦᓯ.  

ᓂᕿᓂᒃ ᓄᓇᕗᒻᒨᖅᑎᑦᓯᓂᖅ

ᓂᕿᓕᒫᑲᓴᐃᑦ ᓂᐅᕕᕐᕕᑦᓯᓐᓃᑦᑐᑦ ᑎᑭᑎᑕᐅᓲᑦ ᖃᖓᑕᔫᒃᑯᑦ 
ᐊᕐᕌᒍᓕᒫᖅ, ᐅᒥᐊᕐᔪᐊᒃᑯᓪᓗ ᐊᐅᔭᒃᑯᑦ. ᐊᑕᖏᑲᓴᑦᓱᑎᒃ 
ᖃᓪᓗᓈᓃᙶᓲᑦ ᑲᓇᑕᒥᒃ, ᐃᓚᖏᓪᓕ ᐅᖓᓯᑦᑕᐊᓗᒻᒦᙶᓲᑦ. ᓲᕐᓗ 
ᕙᓈᓇᐃᑦ, ᐸᐅᕐᖔᓗᐃᑦ, ᐋᕗᑳᑐᐃᓪᓗ ᐱᕈᓲᖑᙱᑦᑐᑦ ᑲᓇᑕᒥ 
ᓂᓪᓚᓱᓗᐊᕐᓂᑯᖓᓄᑦ. ᑖᒃᑯᐊ ᐱᕈᖅᑐᖁᑕᐅᔪᑦ ᐱᕈᓲᑦ ᐊᓯᖏᓐᓂ 
ᐅᖅᑰᔪᐊᓗᓐᓂ ᓯᓚᓗᒐᔪᑦᑐᕐᓂᓗ, ᑕᐅᓇᓂ ᓂᒋᐊᓂ ᒥᐊᓕᒐᒃᑯᑦ.

ᐊᑐᖃᑦᑕᖅᑐᑦ ᐊᖏᔪᓂᒃ ᐆᒻᒪᖅᑯᑎᓂᒃ ᓇᐅᒃᑯᑐᐃᓐᓈᖅᓱᑎᓪᓗ 
ᑕᒪᐅᖔᓗᒃ ᐊᐅᓪᓚᖅᑎᑦᓯᔪᑦ. ᑕᐃᒪᐃᒻᒪᑦ ᓇᕗᒻᒥᐅᑦ 
ᐊᑭᑐᓚᑦᓯᓂᖅᓴᐅᓲᑦ ᓂᕿᓂᒃ ᖃᓪᓗᓛᓃᑦᑐᕐᓂᒃ. 

ᐊᕙᑎᑦᑎᓐᓂᒃ ᐃᓱᒪᒋᔭᖃᕋᓱᐊᕐᓂᖅ

ᓂᕆᔭᑦᓴᑎᑦ ᐅᖓᓯᑦᑐᕐᒦᙶᖃᑦᑕᖅᑲᑕ, ᐱᐅᙱᓛᖑᕗᖅ 
ᐊᕙᑎᑦᑎᓐᓄᑦ. ᓂᕿᑐᐃᓐᓇᕐᓂᓪᓕ ᓂᕈᐊᖔᖃᑦᑕᕈᑦᓯ 
ᐱᐅᓂᖅᐹᖑᕗᖅ!

ᓂᐅᕕᕐᕕᔭᓂᒃ ᓂᕿᑖᓕᕈᑦᓯ, ᒪᑯᓂᖓ ᐱᕈᖅᑐᒥᓂᕐᓂᒃ 
ᓰᕐᓇᖅᑐᓂᓪᓗ, ᖃᐅᔨᒋᐊᖃᑦᑕᕐᓗᓯ ᓇᒥ ᐱᕈᖅᓯᐊᖑᓐᓂᕐᒪᖔᑕ. 
ᐊᑕᖏᑲᓴᑦᓱᒋᑦ ᑕᒪᒃᑯᐊ ᓂᐱᑎᒐᖃᓲᑦ ᓇᑭᙶᕐᒪᖔᑕ. ᐊᔪᕐᓇᖏᑉᐸᑦ 
ᓂᕈᐊᖃᑦᑕᕆᑦᓯ ᐱᕈᖅᑐᒥᓂᕐᓂᒃ ᓰᕐᓇᖅᑐᓂᓪᓗ ᑲᓇᑕᒦᙶᖅᑐᓂᒃ. 
ᐅᖓᓯᓗᐊᖅᑐᒦᙶᙱᓂᖅᓴᐃᑦ! 

ᐃᓱᒪᓗᓂ ᓂᕿᑦᓯᐊᕙᓕᕆᓂᕐᒥᒃ

ᓂᖀᑦ ᐱᕈᖅᓯᐊᓃᙶᖅᑐᑦ ᐆᒪᔪᕐᓂᓪᓗ ᓄᓇᒥᐅᑕᕐᓂᒃ 
ᑕᕆᐅᖓᓂᓗ ᓄᓇᕘᑉ ᐆᒻᒪᑦᓯᐊᕆᓐᓇᖅᑐᓖᑦ ᐊᒥᓱᓂᒃ. 
ᓂᕆᖃᑦᑕᕈᕕᑦ ᐊᔾᔨᒌᙱᑦᑐᕐᓂᒃ ᓂᕿᑐᐃᓐᓇᕐᓂᒃ ᑕᐃᒫᑦᓯᐊᖅ 
ᐱᕗᑎᑦ.

ᓂᕆᒐᓱᐊᖃᑦᑕᕆᑦ ᐊᔾᔨᒌᙱᑦᑐᕐᓂᒃ ᐱᕈᖅᑐᒥᓂᕐᓂᒃ, ᓰᕐᓇᖅᑐᕐᓂᒃ, 
ᓂᕿᓂᒃ, ᐃᒻᒧᓕᓐᓂᒃ, ᐸᓚᐅᒑᓕᓐᓂᓪᓗ ᓂᐅᕕᕐᕕᔭᓂᒃ 
ᓂᕆᒐᐃᒍᕕᑦ. ᐃᒥᑭᑕᖃᑦᑕᕐᓗᑎᓪᓗ!

ᐱᑦᑕᐃᓕᕙᓪᓗᑎᑦ ᐅᖅᓱᖃᓗᐊᖅᑐᓂᒃ ᓱᑲᖃᓗᐊᖅᑐᓂᓪᓗ, 
ᓲᕐᓗ ᐅᖁᒻᒥᐊᒐᓂᒃ, ᐸᑏᑎᓂᓪᓗ, ᐊᒻᒪ ᐃᒥᒐᕐᓂᒃ. ᑕᐃᒪᐃᑦᑐᑦ 
ᓂᖀᑦ “ᓴᓇᔭᐅᓯᒪᓗᐊᒧᑦ ᐊᓯᔾᔨᖅᑕᐅᓯᒪᔪᑦ,” ᐃᒪᓐᓇ ᑐᑭᓕᒃ 
ᐊᓯᔾᔨᖅᑕᐅᓯᒪᓗᐊᒧᑦ ᐱᕈᖅᑐᒥᓂᕐᓘᓐᓃᑦ ᓂᕿᑐᐃᓐᓇᕐᓘᓐᓃᑦ 
ᐊᔾᔨᖃᕈᓐᓃᖅᓯᒪᔪᖅ ᐱᕈᖅᑐᒥᓂᕐᒥᒃ ᐊᓯᖏᓐᓂᓪᓗ. ᓱᑲᖃᓗᐊᕋᔪᑦᑐᑦ, 
ᑕᕆᐅᖃᓗᐊᖅᑐᑎᓪᓘᓐᓃᑦ, ᐅᕝᕙᓘᓐᓃᑦ ᐱᐅᙱᑦᑐᓂᒃ 
ᐅᖅᓱᖃᓗᐊᖅᑐᑦ.

ᓂᕆᓕᕐᒥᒍᕕᑦ ᖁᓛᓂ ᓂᕆᓐᓇᒥ, ᐃᓱᒪᓛᖅᑯᑎᑦ ᓂᕆᔭᐃᑦ 
ᓇᑭᙶᖅᓯᒪᒻᒪᖔᑦ. ᐃᒻᒪᖃ ᐋᓐᑎᐅᕆᔪᒦᙶᖅᓯᒪᔪᖅ 
ᐊᕿᒡᒋᒥᓂᕐᒥᒃ, ᐋᐳᒥᒃ ᕗᕆᑎᔅ ᑲᓚᒻᕕᐊᒦᙶᖅᑐᖅ, ᓂᐊᖂᔭᖅ 
ᓴᓇᓯᒪᑐᐃᓐᓇᕆᐊᓕᒃ ᓂᐊᖂᔭᑦᓴᔭᒥᑦ ᐱᕈᕐᓂᑯᒥᒃ ᓴᔅᑳᑦᓱᐊᓐᒥ.
ᓂᕆᖃᑦᑕᖅᑕᕗᑦ ᖃᐅᑕᒫᑦ ᓇᑭᙶᖅᓯᒪᔪᒃᑭᐊᖅ ᑲᓇᑕᒥ.

Published in Canada by Inhabit Education
www.inhabiteducation.com

Design and layout copyright © 2018 by Government of Nunavut
Text copyright © 2018 by Government of Nunavut
Illustrations copyright © 2018 by Government of Nunavut

All rights reserved. The use of any part of this publication reproduced, transmitted  
in any form or by any means, electronic, mechanical, photocopying, recording,  
or otherwise, or stored in a retrievable system, without written consent of the publisher,  
is an infringement of copyright law.

Printed and bound in Canada

ISBN 978-0-2287-0107-1

28




